
Hierdie studie word onderneem vanuit die konteks van teologie. Dit is 'n teologiese be-
sinning oor sinkretisme met die doel om tot 'n beter omskrywing van en gebruik van die
term sinkretisme binne die Sendingwetenskap te kom.

Hierdie studie is nie navorsing gerig op die fenomeen sinkretisme of 'n praktiese
voorbeeld daarvan vanuit die alledaagse leefwereld nie. In hierdie studie word onder-
soek ingestel na die inhoude en gebruiksmoontlikhede waarvoor die term en begrip
sinkretisme optimaal gebruik kan word. Die studie dien die teologie sowel as die Sen-
dingwetenskap, alhoewel daar ook gebruik gemaak word van gedagtes vanuit die
Godsdienswetenskap.

Met die oog op bogenoemde word daar eers met 'n historiese oorsig van die begrip
sinkretisme begin. Die oorsprong en aanwending van die begrip oor die eeue word na-
gevors om vas te stel met watter inhoud die term tradisioneel gevul is. Dan word daar
oorgegaan na 'n historiese ondersoek na spesifieke gevalle in die Ou en Nuwe-
Testamentiese tydperk wat as sinkretisme aangedui kan word. Vir 'n studie van hierdie
omvang, is daar gewoon nie ruimte om ter wille van volledigheid die strekking van sin-
kretisme soos ook in die Nuwe-Testamentiese era en Inter-Testamentere tydperk na te
vors nie. Per slot van sake bestaan daar reeds 'n magdom Iiteratuur oor hierdie perio-
des. Vergelyk gewoon die aantal publikasies oor die Gnostiek as sinkretistiese ver-
skynsel.

Vanuit 'n godsdiensteologiese perspektief is dit ook nodig om die konsep godsdiens
van nader te ondersoek. Verskillende benaderings tot die omskrywing van wat gods-
diens is, word ondersoek. Die wyse waarop godsdiens verstaan word, bepaal die be-
oordeling van sinkretisme.

Vanuit 'n sendingteologiese perspektief word daar gelet op aspekte wat die verkon-
diging van die evangelie aan ander kulture vergemaklik of bemoeilik. Die saak van in-
kulturasie en inheemswording kom hier aan die orde. Verskillende teologiese perspek-
tiewe op die beoordeling van die waarde van kultuur word ondersoek en evalueer.

Die term sinkretisme is oor die eeue met verskillende inhoude en emosies gebruik.
Binne veranderende omstandighede moet opnuut besin word oor die geldigheid van
die inhoud en emosie waarmee die term in teologiese gesprekke in die hede gebruik
word. Binne 'n nuwe paradigma bied die tradisionele verstaan nie meer genoegsame
antwoorde op die vrae van die tyd nie. 'n Nuwe verstaan van die term sinkretisme is
nodig. Hierdie studie beoog juis dit.

Die term sinkretisme word nie eksklusief beperk tot gebruik binne die teologie of
Godsdienswetenskap nie. Daar is egter 'n al groter wordende tendens om die term bin-
ne die Godsdienswetenskap te vermy. Op grond van die superioriteitsgevoel van die
Christendom teenoor ander godsdienste, kon daar in die verlede in 'n pejoratiewe sin
na die vermenging van godsdienste en selfs die afwatering van die Christendom ver-
wys word. In die laaste paar dekades is daar egter in sekere kringe 'n groeiende open-
heid en akkommoderende gesindheid teenoor ander godsdienste. Vroeer was die
Christendom in 'n monoloog met ander godsdienste. Nou egter val die klem meer op
dialoog tussen godsdienste. Om so 'n positiewe gesindheid tussen godsdienste te
handhaaf, is 'n term 5005 sinkretisme, wanneer in 'n eensydige, pejoratiewe sin gebruik
word, nie gewens nie.

 
 
 



Die debat oor die term sinkretisme het egter nou ook problematies geword binne die
teologie. Vanuit 'n godsdiensteologiese en sendingteologiese perspektief, het die ge-
bruik van die term problematies geword. Hoe behoort die term sinkretisme, met 'n tra-
disioneel pejoratiewe geladenheid, nou binne die teologie gebruik te word?

Vanuit 'n godsdiensteologiese perspektief moet eers bepaal word of sinkretisme nog
'n bruikbare term is al dan nie. Die godsdienswetenskaplike, Berner, pleit daarvoor dat
daar opnuut besin word oor 'n nuwe definisie vir die term, sinkretisme. Sy rede vir 'n
herdefiniering van die term sinkretisme, is 'n wetenskapsteoretiese rede wat hy op Es-
sler se teorie grond (Berner 1982:xi). Volgens Essler is daar drie maniere waarom 'n
term nie eksak is nie: die term is te vaag, die term is meerduidig, of die term word nie
deur verskillende persone met dieselfde betekenis gebruik nie (Berner 1982:xi). Dit is
juis die geval binne Godsdienswetenskap met die term sinkretisme. Alhoewel die term
oor en oor gebruik word, is dit steeds te vaag om te aanvaar dat almal dieselfde daar-
onder verstaan.

Ringgren bevestig Berner se uitspraak met betrekking tot die vaagheid van die term
sinkretisme: "The term syncretism is often used without a clear and unambiguous defi-
nition" (Hartman 1969:7). Ringgren erken dat die definisie vir sinkretisme "... too broad
to be scientifically useful ... " is en daarom moet daar eerder van voor af begin soek
word na 'n meer geskikte definisie vir die term sinkretisme (Hartman 1969:7).

Berner gebruik Carnap se kriteria vir 'n geskikte term (Berner 1982:xii): (a.) die term
moet eenvormig wees sodat aile wetenskaplikes dieselfde onder die term verstaan, (b.)
die term moet eksak se waarmee gewerk word. 'n Sisteem van terme is nodig waarbin-
ne elke spesifieke term slegs na een saak verwys, (c.) die term moet bruikbaar wees
sodat dit op aile voorbeelde van die saak toegepas kan word, (d.) die term moet een-
voudig wees.

Vanuit 'n godsdiensteologiese perspektief moet ook vasgestel word met watter ver-
staan van godsdiens gewerk word. Die teologiese verstaan van godsdiens bepaal in
watter mate sinkretisme as ongewens, of natuurlike verskynsel binne godsdienste be-
oordeel moet word. Om tot helderheid van die gebruik van die term sinkretisme te kom,
word in hierdie studie 'n historiese ondersoek na die verhouding van godsdienste in die
Ou Testament onderneem. Ten tweedens word die huidige situasie van godsdienstige
pluralisme aangespreek om tot 'n beter verstaan van sinkretisme te kom.

Kraemer dui aan dat die ontmoeting tussen twee geestelike werelde onvermydelik
is, aangesien juis dit die opsetlike doel van die Christelike missionere aktiwiteite is
(Kraemer 1958:325). Die Christelike geloof is in wese missioner. Daarom is sinkretisme
'n onvermydelike en universele verskynsel in die Iig van menslike geskiedenis, aange-
sien dit slegs onvermydelik is wanneer godsdienste ontmoet wat voorheen in volkome
isolasie naas mekaar bestaan het (Kraemer 1958:325). Die verband tussen sending en
sinkretisme is dus ooglopend en onskeibaar. Die verskuiwing vanaf een kulturele kon-
teks na 'n ander kan tot die probleem van sinkretisme lei (Kraemer 1958:326). Vanuit
die sendingteologiese perspektief moet die gebruik van die term sinkretisme teenoor
terme 5005 inkulturasie en inheemswording uitgeklaar word. Staan die term sinkretisme
in In afwysende of 'n aanvullende houding teenoor inkulturasie? En in welke wyse is
sinkretisme dan nog 'n gevaar vir die oordrag van die evangelie na In ander kulturele
konteks?

Hierdie studie is meer die resultaat van volgehoue motivering en ondersteuning van-
uit verskeie oorde as die produk van toegewyde studie en navorsing. Miskien kan hier-

 
 
 



die studie 'n bydrae lewer tot die meer effektiewe verkondiging van die evangelie en 'n
beter verstaan van die groei en ontwikkeling van godsdienste, die Christendom inge-
sluit. Miskien is min van die inligting werklik nuut. Dan h3die waarde dalk juis daarin dat
ou waarhede weer bevestig en ingeskerp word.

Hierdie studie het gegroei uit 'n aanvanklike studie oor die invloede van die Joodse
en Samaritaanse godsdienste op mekaar. Later het die studie gelei tot gesprekke oor
godsdienste en invloede daarvan. Uiteindelik het hierdie studie my gelei tot besoeke en
gesprekke aan verskeie persone wat meer kennis oor die onderwerp het. Na 'n stud ie-
toer aan Europa waartydens verskeie kundiges en Universiteitsbiblioteke geraadpleeg
is, kon hierdie studie die lig sien. Met dank aan die Universiteit van Pretoria vir beurse
wat die studietoer moontlike gemaak het.

